
РЕПУБЛИКА МАКЕДОНИЈА
МИНИСТЕРСТВО ЗА ЕКОНОМИЈА
______________________________________________________________________________
ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ВОЗИЛА 
Скопје, декември 2014 година
В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Пред да се пуштат возилата во сообраќај на патиштата, потребно е да се  изврши регистрација на возилата, но претходно во станиците за технички преглед се врши проверка на техничката исправност на возилата, односно за секое моторно возило треба да се исконтролираат сите уреди, а воедно да се измерат и издувните гасови од моторите на возилата. Контролата во техничките станица на моторните возила а во врска со издувните гасови од моторите се вршеше инцидентно и измерените податоци не се внесуваа во Регистарот на возила.

За да се спречи загадувањето на атмосферскиот воздух и да се пресметаат количините на издувни гасови, потребно е превземање на построги казни во станиците за технички преглед во случај на неконтролирање на издувните гасови  кај возилата во постапка на регистрација на истите, односно е потребно да се интервенира во Законот за возила („Службен весник на Република Македонија“ бр.140/08, 53/11, 123/12, 153/12, 70/13, 164/13 и 138/14).
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН
Со Предлог на закон за изменување и дополнување на Законот за возила се превземаат мерки за воведување на построги казни во станиците за технички преглед во случај на неконтролирање на издувните гасови кај моторите на возилата во постапка за проверка на техничката исправност на возилата пред да се изврши регистрација на возилата
III. ОЦЕНА И ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Со усогласување на Законот за возила нема да се предизвикаат негативни последици врз буџетот и другите јавни институции.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Со Предлогот на законот за изменување и дополнување на Законот за возила не се предизвикува дополнителни трошоци за спроведување (имплементација) на истите. 
V. СКРАТЕНА ПОСТАПКА

Со оглед на тоа што не се работи за обемни и сложени измени на законот, согласно член 170 алинеа 1 од Деловникот на Собранието на Република Македонија се предлага Предлог законот за изменување и дополнување на Законот за возила да се донесе во скратена постапка.
Предлог на закон за изменување и дополнување на Законот за возила

Член 1

Во Законот за возила („Службен весник на Република Македонија“ бр.140/08,  53/11,  123/12, 70/13, 164/13 и 138/14), во членoт  17 став  (6) зборовите „15 дена“ сe заменуваат со зборовите „пет дена“. 
Член 2

Во член 56 ставот (2) се менува и гласи:

„(2) Правното лице од став (1) на овој член за добивање на овластување поднесува барање до Министерството за економија, а Министерството за економија до органот за одбрување поднесува копија од барањето на правното лице. Органот за одобрувањево рок од осум дена од приемот на барањето доставува предлог за овластување или одбивање на барањето до министерот за економија.“

По ставот (20)  се додава нов став (21) кој гласи:

„(21)  Глоба во износ од 500 до 1000 евра во денарска противвредност ќе му се изрече за прекршок на директорот на органот за одобрување, за прекршок ако во рокот од став (2) од овој член не достави предлог до министерот за економија “.
Ставовите (21), (22) и (23) стануваат ставови (22), (23) и (24).

Член 3

Во членoт 66-б во став (3) сврзникот „и“ се заменува со сврзникот „или“.

Во став (7) зборовите „министерот за внатрешни работи“ се заменуваат со зборовите „министерот за економија“.

Член 4
Во член 49, во ставот (1) на крајот од реченицата по точката се додава нова реченица која гласи „Техничкиот преглед за возила трае најмалку 15 минути.“. 

По ставот (1) се додава нов став (2) кој гласи:
„(2) По исклучок од ставот (1) на овој член, техничкиот преглед трае најмалку 20 минути и тоа, за: 

- возила за превоз на патници со повеќе од осум седишта не вклучувајќи го седиштето на возачот и со максимална маса до најмногу 5 тони (М), 

- возила за превоз на патници со повеќе од осум седишта не вклучувајќи го седиштето на возачот и со максимална маса која надминува 5 тони (М), 

- возила за превоз на стоки со максимална маса заклучно до 3,5 тони (N), 
- возила за превоз на стоки со максимална маса што надминува 3,5 тони меѓутоа до најмногу 12 тони (N) и 

- возила за превоз на стоки со максимална маса што надминува 12 тони (N).“

Ставот (2) станува став (3).

По ставот (3) кој станува став (4) се додаваат три нови ставови (5), (6) и (7) кои гласат:
„(5) Глоба во износ од 3 000 евра во денарска противвредност ќе му се изрече за прекршок на овластеното правно лице за вршење на технички преглед кое постапува спротивно на одредбите од ставовите (1) и (2) на овој член.
(6) За прекршокот од ставот (5) на овој член, глоба во износ од 900 евра во денарска противвредност ќе му се изрече и на одговорното лице во правното лице.

(7) Глоба во износ од 300 евра во денарска противвредност ќе му се изрече за прекршок на стручниот работник кој постапува спротивно на одредбите од ставовите (1) и (2) на овој член.“
Член 5
Во член 64 во ставот 1 по зборовите „правно лице“ се додаваат зборовите „за секоја станица за технички преглед“. 

Во алинејата 1 по зборовите „соодветен стручен кадар“ се додаваат зборовите „(раководител и двајца стручни работници) “.

Член 6
Во член 65, во ставот (2) по алинејата 2 се додаваат три нови алинеи 3,  4 и 5 кои гласат:
„- не врши мерење на емисиите на издувните гасови на возилата;

- записот од измерените вредности од емисиите на издувните гасови на возилата не го приложува во регистрациониот лист за возилото;

- постапува спротивно на одредбите од алинеите 3 и 4 на овој член;“

Алинеите 2, 3 и 4 стануваат алинеи 6, 7 и 8.

По ставот (5) се додав нов став (6) кој гласи:
„(6) Доколку на правното лице овластено за вршење на технички преглед му е одземено овластувањето за вршење на технички преглед на возила, објектот од членот 64 од овој закон не може да се користи за вршење на технички преглед на возила.“ 
По ставот (6) се додаваат три нови ставови (7), (8) и (9) кои гласат:
„(7) Глоба во износ од 5 000 евра во денарска противвредност ќе му се изрече на овластеното правно лице за вршење на технички преглед кое постапува спротивно на одредбите од ставот (2) алинеи 3 и 4 на овој член.
(8) За прекршокот од ставот (4) на овој член, глоба во износ од 1 500 евра во денарска противвредност ќе му се изрече и на одговорното лице во правното лице.

(9) Глоба во износ од 300 евра во денарска противвредност ќе му се изрече за прекршок на стручниот работник кој постапува спротивно на одредбите од ставовите (1) и (2) на овој член.“ 

Ставовите (6) и (7) стануваат ставови (10) и (11).

Член 7
По членот 65 се додава нов член 65-а кој гласи:
„Член 65-а
(1) Доколку во времето на забраната од член 65 ставот (3) на овој  закон, Министерството за внатрешни работи утврди дека овластеното правно лице врши технички преглед на возила со решение ќе му го одземе овластувањето за вршење технички преглед на возила.

(2) Покрај одземањето на овластувањето на правното лице за вршење технички преглед на возила од ставот (1) на овој член ќе се одземе и лиценцата на раководителот и стручните работници во станицата за технички преглед.
(3) Глоба во износ од 5 000 евра во денарска противвредност ќе му се изрече на овластеното правно лице за вршење на технички преглед кое постапува спротивно на одредбите од ставот (1) на овој член.
(4) За прекршокот од ставот (3) на овој член, глоба во износ од 1 500 евра во денарска противвредност ќе му се изрече и на одговорното лице во правното лице.
Член 8 

Во член 66 во ставот (1) по зборовите „за извршување на работите“ се додаваат зборовите „на стручен раководител и стручен работник“. 

Член 9 

Во насловот на членот 81-а по зборовите „за работа на“ се додаваат зборовите „раководител и “.    

Во членот 81-а по ставот (3) се додава нов став (4) кој гласи:
„(4) Доколку стручниот работник ја потврди техничката исправност на возило спротивно на одредбите од членот 65 став (2) алинеи 3 и 4 на овој закон, министерот за внатрешни работи со решение ќе му ја одземе лиценцата за работа на стручниот работник за период од пет години.“   

По ставот (4) кој станува став (5) се додава нов став (6) кој гласи:
„(6) Доколку стручниот раководител нареди или дозволи да се  потврди техничка исправност на возило над кое не е извршен технички преглед, потврди техничка исправност на воизло со неисправни уреди за сопирање, уреди за управување, возило со неатестиран уред за течен нафтен гас, не е извршено мерење на емисиите на издувните гасови на возилата или записот од измерените вредности од емисиите на издувните гасови на возилата не го приложува во регистрациониот лист за возилото, министерот за внатрешни работи со решение ќе му ја одземе лиценцата за работа на стручниот раководител за период од две години.“  

Ставовите (5) и (6) стануваат ставови (7) и (8).

Во ставот (7) кој станува став (9) износот „2 000“ се заменува со „3 000“.

Во ставот (8) кој станува став (10) износот од „500“ се заменува „1 500“.

По ставот (10) се додава нов став (11) кој гласи:

„(11) Глоба во износ од 500 евра во денарска противвредност ќе му се изрече за прекршок на раководителот во правно лице за технички преглед кој постапува спротивно на одредбата од ставот (6) на овој член.“
Член 10
Овој закон влегува во сила осмиот ден од денот на објавувањето во „Службен весник на Република Македонија”.

